
				এই পাতাটির মুদ্রণ সংশোধন করা প্রয়োজন। 
ब्रग्ञां ©ጫ
আর কোন কথাই ব’ললো না রমনা ; ধীরে ধীরে কোণের দিকে আগিয়ে গিয়ে তা’র শোবার ঘর থেকে, তা’র বহুদিনের পরিত্যক্ত ভিক্ষে করবার বাটটা শুধু তুলে নিল ; তার দু’টাে বছরের কাজ করার মাইনের টাকাও চেয়ে নিল না। একবার ঘুমন্ত খোকনের দিকে স্নেহভরে তাকিয়ে পথে নেমে এলে ; কলকাতার পথে পথে তখন আলোকমাল৷ জ'লে উঠেছে।
...তারপর, দিন যায়। রমনা আজও ভিক্ষে মাগে। যদি কলেজষ্ট্রিটের ফুটপাত দিয়ে কোনদিন পেরিয়ে যাও, দেখবে একটি ছোট ছেলে করুণমুরে পথিকদের কাছে আবেদন জানাচ্ছে, —গরীবকে একটা পয়সা দাও বাবা ! ভগবান তোমাদের মঙ্গল করবেন । তোমরা তা’কে চিনে একটা পয়সা দিও ; ও আমাদের বাপ-মা মরা, দুঃখী রমনা ।.

